
ABSTRAK 

 

 

Kajian ini bertujuan untuk membina sebuah modul BSV sebagai bahan panduan guru-guru 
bukan opsyen PSV, khususnya yang mengajar di tingkatan satu. Reka bentuk modul ini 
diadaptasi dari Model Sidek dan Model Dick and Reiser. Kajian ini adalah berdasarkan 
kaedah kajian kes yang melibatkan pendekatan kualitatif dan kuantitatif yang dijalankan 
melalui kaedah soal selidik dan kaedah pra-ujian pasca-ujian, masing-masing. Seramai tiga 
(3) orang guru bukan opsyen PSV dipilih untuk menjawab soal selidik tentang batasan dan 
masalah pengajaran mereka dalam pengajaran BSV di beberapa sekolah menengah dalam 
daerah Kota Bharu. Manakala, 30 orang pelajar dari tiga buah sekolah menengah dalam 
daerah yang sama terlibat dalam pelaksanaan reka bentuk modul BSV ini. Analisis 
kuantitatif menunjukkan min skor ujian pemahaman pelajar yang didedahkan dengan 
pembelajaran dengan modul BSV adalah tinggi dan ini menunjukkan peningkatan 
kefahaman yang signifikan dalam subjek berkenaan dalam kalangan mereka. Manakala, 
analisis kualitatif menunjukkan pengajaran guru bukan opsyen PSV dengan modul BSV 
dapat meningkatkan penguasaan pengajaran mereka. Sebagai kesimpulan, penggunaan 
modul BSV boleh dijadikan sebagai bahan rujukan yang berkesan dalam meningkatkan 
kesediaan para guru bukan opsyen PSV dan kefahaman para pelajar dalam pengajaran dan 
pembelajaran dalam mata pelajaran seni visual masing-masing.  

THE DEVELOPMENT OF A BSV MODULE TO IMPROVE NON-PSV OPTION 
TEACHERS’ MASTERY: A CASE STUDY IN KOTA BHARU, KELANTAN. 

 
 

ABSTRACT 
 

 

This study aimed to develop a BSV module as a teaching material for non-PSV option 
teachers, especially those teaching at the form four level. The design of the module was 
adapted from Sidek’s Model and Dick and Reserl’ Model. This study was based on a case 
study method involving both the qualitative and quantitative approaches that were carried 
out through a survey and a pre-test post-test method, respectively. Three (3) non-PSV option 
teachers were chosen to complete a survey regarding the barriers and problems in the 
teaching of BSV in several secondary schools in the district of Kota Bharu. Additionally, 30 
secondary school students’ from three schools in the same district were also selected to be 
involved in the implementation of the design of the BSV module. Quantitative analysis 
carried out showed that the mean scores of a comprehension test of the students exposed to 
the BSV module were high, signifying a significant improvement in their understanding of 
the subject. In addition, the qualitative analysis showed the use of the BSV module was able 
to improve these teachers’ mastery of their teaching significantly. In summation, the use of 
the BSV module can serve as an effective teaching and learning material to help improve 
non-PSV option teachers’ preparedness and students’ understanding in the teaching and 
learning of  visual art subject, respectively. 

BAB 1 

 

 

 

PENGENALAN 

 

 

 

1.1 Pendahuluan 

 

Pembinaan modul sebagai bahan pembelajaran dan pemudahcaraan (PdPc) adalah amat 

penting bagi proses guru mengajar didalam kelas. Guru dan murid dapat menjalankan 

aktiviti pengajaran dan pemudahcaraan secara lebih terancang dan bersistematik. 

Kepentingan modul dapat membantu guru menguasai dan memahami sukatan pelajaran yang 

cukup disampaikan dalam waktu yang ditetapkan. Guru memperuntukan masa optimum 

dalam proses pengajaran dan pemudahcaraan melalui strategi yang lebih tersusun dan 

bersistem supaya segala objektif pengajaran dapat dicapai dengan berkesan. Namun wujud 

masalah bagi guru-guru bukan opsyen yang terpaksa mengajar matapelajaran bukan 

kemahiran bidang mereka. Belum ada lagi modul khusus atau seumpamanya yang dapat 

digunakan dan dipraktikkan oleh guru-guru bukan opsyen seni visual mengajar Pendidikan 

Seni Visual.  

Dari kesedaran inilah, pengkaji merasakan perlunya ada satu kajian dilakukan bagi 

membina satu modul bahan bantu mengajar bagi bukan opsyen guru seni agar proses 

pengajaran dan pemudahcaraan BSV tidak tersasar dari kandungan pengajaran yang sebenar. 

Kajian ini akan diterangkan dengan lebih terperinci lagi dalam latarbelakang, pernyataan 

masalah, rasional, tujuan, objektif, persoalan, sumbangan dan batasan dalam kajian nanti. 

Pembinaan modul ini diharapkan dapat menggalakkan juga penguasaan guru-guru opsyen 

seni lain agar lebih efektif, proaktif dan menyumbangkan pelbagai idea serta kreativiti yang 

tinggi. 

 

 

1.2 Latar Belakang Kajian 

 

KSSM sudah bermula sejak tiga tahun lalu, Kementerian Pendidikan (KPM) perlu 

memastikan penyediaan guru-guru mata pelajaran opsyen mencukupi demi kelancaran 

pelaksanaan Kurikulum Standard Sekolah Menengah (KSSM). Ini adalah kerana 

kekurangan guru subjek opsyen merencatkan objektif pelaksanaan KSSM dan menjadi satu 

cabaran besar kepada guru pembimbing. Kenyataan Datuk Chong Sin Woon Timbalan 

Menteri Pendidikan II (Berita Harian Online, 24 Nov. 2016) menyatakan 1.9 peratus atau 

4,558 orang guru bukan opsyen adalah dari sekolah rendah manakala 1.5 peratus atau 3,458 

orang guru adalah dari sekolah menengah dan ianya berlangsung setiap tahun. Guru bukan 

opsyen pendidikan seni juga sering bertukar-tukar  

sebagai salah satu syarat untuk mencukupkan bilangan waktu mengajar. Keadaan ini lebih 

diburukkan lagi oleh kekurangan kemahiran-kemahiran dalam kerja seni dan kekurangan 

bahan pengajaran serta kekurangan kemudahan di sekolah.  

 

Tugas guru kini menjangkau batasan waktu sebagai pendidik, pemudahcara, 

pendamping dan pengajar kepada murid. Tugas guru pada masa kini berbanding guru dahulu 

berbeza dan mencabar. Kenyataan oleh Dr Aminudin Mansor (Majalah Pendidik: 6 Julai 

2017). Jika masalah dan kelemahan ini terus berlangsung perlaksanaan kurikulum 

pendidikan tidak akan dicapai sepenuhnya. Guru perlu sensitif dan kreatif dalam 

menyediakan bahan yang tersusun dan teratur supaya dapat disesuaikan dengan tahap 

penerimaan, tahap perkembangan jiwa, keperluan dan fizikal murid. Melalui penggunaan 

modul guru dapat membimbing murid mengembangkan idea, kemahiran, cara berfikir dan 

kreatif. 

 

Dalam pembinaan modul Bahasa Seni Visual (BSV) ini, gabungan antara unsur seni 

dan prinsip rekaan adalah merupakan perkara utama dan teras dalam mekanisme penghasilan 

sesuatu karya seni yang baik dan bermutu. Bahkan ia juga penting dalam membuat kritikan 

seni dan apresiasi karya visual. Guru-guru yang mengajar pendidikan seni seharusnya 

memahami dan dapat menguasai konsep-konsep yang terkandung di dalam Bahasa Seni 

Visual terlebih dahulu agar memudahkan mereka menjalani proses pembelajaran dan 

pemudahcaraan bersama murid di dalam kelas. Dalam pengajaran dan 

pemudahcaraan, proses pembelajaran murid dapat berjalan dengan berkesan jika guru 

melibatkan seberapa banyak mungkin pancaindera yang melibatkan penglibatan murid. 

Modul sesuai digunakan semasa sesi pengajaran dan pembelajaran kerana susunannya yang 

bersistematik dapat mengukuhkan lagi konsep dalam pengajaran dan pembelajaran. Modul 

juga mempunyai nota-nota ringkas, KBAT (Kemahiran Berfikir Aras Tinggi) serta panduan. 

 

Pembinaan modul sebagai bahan pengajaran dan pemudahcaraan di dalam kajian 

penyelidikan ini adalah bagi memberi panduan dan membimbing guru bukan opsyen seni 

mengajar secara terancang. Menyedari akan hakikat tersebut penulis rasa terpanggil dan 

ingin berkongsi pengalaman dan idea yang diharapkan dapat dikongsikan bersama dengan 

guru-guru pendidikan seni yang lain disamping memberi input dalam meningkatkan 

kefahaman khususnya konsep Bahasa Seni Visual di tingkatan satu bagi memastikan 

penilaian di sekolah berterusan serta memberi impak terhadap aspek perkembangan intelek, 

rohani, emosi dan jasmani. 

 

 

1.3 Penyataan Masalah 

 

Wujudnya masalah kekurangan guru opsyen psv menyebabkan mata pelajaran pendidikan 

seni ini diajar tidak mengikut konsep dan pemahaman yang betul terhadap  

teori seni lebih-lebih di tingkatan satu. Sudah tentunya akan mengundang berbagai masalah 

sekiranya guru-guru ini terpaksa juga mengajar walaupun bukan bidang kemahiran juga 

mereka tidak minati. Mengikut Eftah Moh @ Abdullah & Izazol Idris (2014) dan Sazwani 

Suhaimi, Noor Shah Saad & Sazelli Abd Ghani (2011) tidak kira bagaimana guru 

berpengalaman, mereka masih menghadapi masalah dalam kerjaya mereka. Peningkatkan 

kefahaman murid terutamanya berkaitan dengan topik yang diajar serta yang dirancang 

dapat dilaksanakan dengan lebih berkesan serta mampu membantu kaedah sesi pengajaran 

dan pemudahcaraan guru didalam kelas.  

 

Adalah penting murid dapat memahami konsep topik yang diajar serta mampu 

mengaplikasikannya dengan betul seperti yang dikehendaki oleh guru (Mohd Suhaimi, Noor 

Shah Saad, & Mohd. Uzi Dollah, 2017). Walaupun Buku teks disediakan dan merupakan 

penanda aras kepada sistem pembangunan pendidikan di sesebuah negara, namun kredibiliti 

kandungan buku teks sebagai buku rujukan masih boleh dipersoalkan. Masih terdapat dari 

segi pengolahan  isi kandungannya kurang sesuai untuk semua peringkat (Noor Rahimah, 

2003). Kandungannya sukar difahami kerana penerangan didalamnya terlalu terperinci 

disusuli dengan proses jalan penyelesaian yang sepatutnya ditunjukkan tetapi sebaliknya 

tidak dipaparkan (Saripah,1999).  

 

Kenyataan bahawa proses pembelajaran menggunakan teknologi maklumat memberi 

impak berkesan namun hakikatnya belum jelas dan bukan semua melibatkan  

 



6 
 

 

 

lapisan murid termasuklah murid lemah dalam pelajarannya. Kajian pengajaran dan 

pemudahcaraan berasaskan teknologi maklumat keseluruhannya hanya menjuruskan kepada 

murid bersekolah di sekolah bertaraf bestari sahaja yang sudah semestinya berasaskan 

teknologi maklumat terkini menurut Shiung & Ling (2005). Kebanyakkan kajian yang 

dihasilkan terkini sekalipun lebih berfokuskan kepada murid yang berada di sekolah-sekolah 

terpilih sahaja yang sudah pandai dan tidak mempunyai masalah dalam pembelajaran. 

Justeru, kajian tentang penggunaan modul ini di lihat adalah lebih konsisten di mana 

keberkesanannya melibatkan seluruh warga guru dan murid. 

 

Ketidakmampuan murid untuk mempraktikan unsur-unsur seni dan prinsip rekaan 

mengundang pelbagai masalah yang timbul dalam mata pelajaran psv (Jabatan Pendidikan 

Negeri Terangganu, 2014). Murid ini dikategorikan sebagai murid yang mempunyai tahap 

kemahiran menvisualisasikan ruang yang rendah (Fatimah, 2015). Walaupun, kemahiran 

dalam pendidikan seni bukanlah terlalu untuk diajar serta dilatih. Namun, kesanggupan dan 

kesungguhan yang tekun dan tidak merasakan mereka yang berbakat sahaja mampu 

melaksanakannya. (Hassan, 2003), tiada kepercayaan terhadap diri sendiri antara yang 

menyebabkan murid tidak meminati mata pelajaran seni ini serta kebanyakkan murid 

membataskan kreativiti kerana terlalu bergantung kepada guru. Secara tidak langsung 

keterpaksaan mengajar pendidikan seni ini, menyebabkan guru bukan opsyen pendidikan 

seni menghadapi tekanan dan kemampuan kepada yang. 

Guru-guru bukan opsyen PSV juga tidak boleh melaksanakan pengajaran yang adil 

kepada semua murid kerana setiap murid mempunyai kemampuan menerima pelajaran 

dengan cara yang berbeza dalam mentaksir setiap tajuk yang diajar. Dengan itu, kita 

sepatutnya beranggapan setiap murid tidak dianugerahkan minat yang sama, kebolehan dan 

bakat yang berbeza kenyataan oleh Ketua Pengarah Pelajaran Malaysia, Tan Sri Dr Khair 

bin Mohamad Yusof (Laporan Tahunan 2015: Kementerian Pendidikan Malaysia 2016). 

Apabila tidak mempunyai minat terhadap sesuatu subjek, maka mereka juga tiada motivasi 

untuk mempelajari subjek tersebut (Fauziah et al. 2005). Menurut Tan Shin Yen dan Siti 

Hajar (2015), para pelajar lebih menyukai cara mudah dan cepat untuk diberi jawapan 

berbanding diminta untuk memikirkan dengan lebih mendalam. Mereka tidak mahu berfikir 

dan tiada motivasi untuk berfikir. 

 

Pada masa sekarang belum ada mana-mana panduan modul yang seumpamanya lagi 

bagi guru-guru bukan opsyen pendidikan seni. Hanya terdapat buku-buku berupa  

buku teks dan buku rujukan mengandungi latihan bagi murid dalam berbagai-bagai versi dan 

stail yang sama. Ianya menyediakan ilham dan idea terutamanya panduan menyiapkan 

aktiviti pengukuhan dalam bentuk melukis dan melakar gambar. Matlamat pembinaan 

modul ini adalah supaya guru-guru bukan opsyen seni boleh bersedia, mempunyai rujukan 

dan panduan sendiri serta boleh membimbing murid semasa membuat aktiviti terutamanya 

dalam pemahaman konsep teori Bahasa Seni Visual di tingkatan satu. 

1.4 Tujuan Kajian 

 

Membina sebuah modul pengajaran dan pemudahcaraan (PdPc) dalam matapelajaran 

Pendidikan Seni Visual dibawah bidang Bahasa Seni Visual adalah bertujuan untuk 

membantu dan memberi panduan kepada guru-guru bukan opsyen PSV untuk mengajar 

matapelajaran Pendidikan Seni Visual di tingkatan satu dijalankan dalam kajian ini. 

 

 

1.5 Objektif Kajian 

 

i. Mengenalpasti apakah keperluan bukan opsyen guru PSV ditingkatan satu 

terhadap penguasaan Bahasa Seni Visual. 

 

ii. Membina sebuah Modul Bahasa Seni Visual bagi membantu bukan opsyen 

guru PSV mengajar ditingkatan satu. 

 

iii. Menganalisis pencapaian pengajaran guru dalam penerimaan murid dengan 

penggunaan Modul Bahasa Seni Visual ditingkatan satu. 

 

 

 

 



9 
 

 

 

1.6 Persoalan Kajian 

 

i. Bagaimanakah penguasaan Bidang BSV bukan opsyen guru-guru PSV 

ditingkatan satu. 

 

ii. Adakah bahan Modul mampu meningkatkan penguasaan Bidang BSV 

dikalangan bukan opsyen guru PSV. 

 
 

iii.  Apakah penggunaan Modul BSV memberi kesan kepada pengajaran bukan 

opsyen guru PSV dalam penerimaan murid. 

 

 

1.7 Kepentingan Kajian 

 

Berdasarkan kepentingan kajian, penyelidik ingin menghasilkan sebuah Modul Bahasa Seni 

Visual sebagai sumber sumber bantu mengajar bagi pendidik bukan opsyen psv dalam proses 

pengajaran dan pemudahcaraan (PdPc) Pendidikan Seni Visual di tingkatan satu. Modul ini 

dilihat amat membantu sebagai salah satu pilihan yang berkesan bagi membantu guru-guru 

bukan opsyen seni memahami tajuk Bahasa Seni Visual dengan jelas serta berasa lebih 

bersedia dan yakin apabila masuk mengajar didalam kelas. Hal ini disebabkan guru-guru 

bukan opsyen Pendidikan Seni kurang berkemahiran dalam mengendalikan proses 

pembelajaran subjek pendidikan seni. 

memandangkan ianya merupakan bukan bidang utama pengajian mereka semasa di 

Universiti. 

 

Prof Dr Zamri Mahamod (BH online: 11 Mei 2021) menjelaskan Kementerian 

Pendidikan (KPM) ada mengeluarkan pekeliling mengarahkan semua guru besar, pengetua 

dan guru mematuhi pekeliling penggunaan Buku Kerja Tambahan dalam pengajaran dan 

pemudahcaraan (PdPc), tetapi hal itu tidak bermakna KPM menghalang kreativiti dan 

inovasi guru dalam mengajar sehingga mengabaikan penggunaan buku teks. Justeru, dalam 

hal ini kedua-duanya harus digunakan secara seiring kerana bahan tambahan ini dan baik 

tidak dapat dinafikan boleh membantu guru. Terdapat beberapa kelebihan menggunakan 

Bahan Kerja Tambahan. Umumnya dalam buku teks turut diselitkan aktiviti berkaitan tetapi 

setakat pemahaman sahaja. Jadi untuk membantu murid lebih faham sesuatu tajuk, bahan 

tambahan diperlukan dengan syarat guru tidak mengabaikan penggunaan buku teks. Sebagai 

contoh, arahan dibuat untuk guru yang akan mengajar dan arahan bahan untuk murid. Arahan 

murid dibuat kepada perkara-perkara yang mesti dilakukan dan tanpa perlu bertanya banyak 

soalan, guru juga tidak lagi menerangkan terperinci atau dengan kata lain guru bertindak 

sepenuhnya sebagai pembimbing. 

 

Guru meminta di bekalkan pengajaran bermodul yang merupakan salah satu 

penyelesaian yang efektif memandangkan terdapat aktiviti yang sesuai yang dimuatkan 

supaya guru dapat laksanakan dalam sesi PdPc mereka. Perkembangan profesionlisme  

semata-mata tidak menawarkan penyelesaian yang berkesan memandangkan adanya guru 

yang menunjukkan wujudnya kekangan yang nyata dan mereka meminta contoh-contoh 

resos yang boleh mereka gunakan dengan kadar segera (Norazlin Mohd Rosdin & Siti 

Rahaimah Ali, 2019). 

 

Penggunaan bermodul dapat menjana proses pengajaran yang aktif serta 

meningkatkan tahap kreativiti dan pembangunan pengetahuan dengan kandungan lebih 

komprehensif, bersistematik dan tersusun. Operasi pembinaan modul yang dilaksanakan 

adalah berdasarkan fasa bermatlamat bagi membangunkan bahan menggunakan sumber 

yang lebih sesuai bagi guru (Aliza Ali, 2015). Proses ini memang ada keuntungannya jika 

kita mentakrifkan bahawa penjimatan masa juga dapat menolong guru untuk memperolehi 

objektif yang telah dirancangkan pada hari tersebut. Berdasarkan Kamus Dewan (2002), 

kemahiran membawa maksud kebolehan dan berbakat. Menurut Jamilah (2006) pula, guru 

yang berkesan adalah guru yang selalu mendahului kemampuan dalam pengajaran bagi 

menjadikan pengajarannya lebih berfaedah kepada murid-muridnya. Dalam (Koehler & 

Mishra, 2008; Shulman, 1987 dan Noor Shah Saad, 2006), menegaskan betapa pentingnya 

seseorang guru itu untuk mendalami tujuan dan objektif kurikulum.  

 

Melalui kajian ini, istilah kemahiran membawa maksud kemampuan dan kecekapan 

guru dalam menguasai bidang Bahasa Seni Visual (BSV) yang memenuhi kurikulum mata 

pelajaran Pendidikan Seni Visual supaya murid dapat mendalami kecekapan seperti mana 

dalam abad ke-21. Hal ini amat penting kerana setiap murid akan diberi penilaian penskoran 

Tahap Penguasaan(TP) dalam bilik darjah berdasarkan DSKP yang terkandung dalam 

KSSM yang baru. Kini, guru bertindak sebagai pembimbing untuk membantu murid agar 

tidak terpesong daripada apa yang dipelajari. Dengan berandaian bahawa guru dan murid 

mampu menguasai dan memahami tentang apa yang telah dipelajari melalui proses 

pengajaran dan pemudahcaraan. Pengajaran yang akan dilakukan adalah lebih baik, 

berpotensi dan cekap dapat membantu guru melalui pembangunan modul ini. Pencapaian 

meningkat daripada segi penguasaan setelah perlaksanaan PdPc menggunakan modul walau 

bagaimanapun sebelum diberi pendedahan modul, guru masih kurang mahir melakukan 

pedagogi. Menurut Aliza (2015) setelah mendapat pendedahan modul guru boleh melakukan 

pengajaran dengan lebih cekap  

 

Pengajaran bermodul ini juga boleh mengurangkan saingan dan ancaman 

menghadapi kegagalan kerana dapat merangsang murid dalam pembelajaran mereka. 

Pengajaran bermodul juga dapat membantu guru mengajar secara paling berkesan untuk diri 

mereka supaya proses pengajaran berjalan dengan lebih efektif dan produktif. Situasi ini 

mampu meningkatkan penglibatan di antara guru dan murid dalam pembelajaran bersama. 

Tekanan terhadap murid tentang bebanan paperiksaan juga dapat dielakkan. Imiginasi 

menurut Einstein merupakan kuasa fikiran yang lebih hebat daripada ilmu pengetahuan 

(Walter Isaacson, 2009:6). Ini menjelaskan bahawa imaginasi murid berbeza daripada orang 

dewasa dan harus diberi perhatian oleh guru  

semasa proses kreatif sedang berlangsung. Luahan perasaan adalah sangat penting dalam 

proses kreativiti. Memahami kreativiti tidak akan lengkap tanpa menyentuh proses kognitif 

dan perasaan manusia di mana kedua proses ini melengkapkan maksud kreativiti. 

Perbincangan idea dan kaedah sumbangsaran berdasarkan tema di antara guru dan murid-

murid juga boleh membantu meningkatkan daya idea kreatif dan keyakinan dalam diri 

murid. Ini boleh dilakukan pada awal pengajaran dan pembelajaran di dalam bilik darjah. 

Bruce Wands (2002:57), menyatakan murid-murid perlu diberi peluang mengalami sendiri 

pengalaman-pengalaman baru dan tidak menghadapi tekanan serta menyekat kebebasan 

mereka ketika melakukan aktiviti-aktiviti seni menerusi penggunaan modul. 

 

Kajian ini di jalankan untuk mengetahui penguasaan guru-guru bukan opsyen 

pendidikan seni terhadap pelaksanaan aktiviti pembelajaran dan pemudahcaraan kurikulum 

terhadap mata pelajaran pendidikan seni visual di tingkatan satu. Maklumat yang diperolehi 

nanti akan dijadikan bahan sokongan serta panduan kepada asas pembinaan Modul BSV 

bagi membantu meningkatkan penguasaan serta kemahiran bagi guru-guru bukan opsyen 

pendidikan seni. Penggunaan modul perlu dibangunkan agar mampu membuktikan dan 

memberi manfaat kepada semua pihak yang terlibat sama ada secara langsung atau tidak 

langsung dalam bidang pendidikan (Siti Aminah Sallehin & Fazlinda Ab Halim, 2018) . 

Pengkaji mengharapkan agar kajian ini juga akan dapat membantu pihak-pihak yang 

berkaitan untuk meningkatkan usaha bagi tujuan penambahbaikan dan menarik taraf 

pengajaran dan pemudahcaraan di bilik darjah.  

Pengkaji juga berharap kajian seperti ini akan dapat diteruskan untuk memastikan 

profesionalisme guru sentiasa diberi perhatian. Pandangan serta pendapat guru-guru bukan 

opsyen pendidikan seni dan murid dikumpulkan untuk mengetahui sejauh mana 

keberkesanan penyampaian guru bukan opsyen seni dan juga penerimaan murid. terhadap 

perlaksanaan Modul Bahasa Seni Visual. 

 

Kesimpulannya, kajian ini diharapkan dapat membangunkan sebuah modul sebagai 

sumber yang boleh membantu guru bagi persediaan perlaksanaan pengajaran dan 

pemudahcaraan (PdPc). Kepentingan penghasilan modul ini adalah sebagai panduan dan 

nilai tambah bagi rujukan yang sedia ada serta menambahkan nilai intelek kepada dunia 

pendidikan seni visual disamping menyumbang bahan rujukan dan ilmiah di Kementerian 

Pendidikan Malaysia. Diharapkan pembinaaan modul ini juga akan dapat memberi motivasi, 

penguasaan dan kemahiran guru-guru bukan opsyen seni visual agar pengajaran didalam 

kelas berjalan lancar. 

 

 

 

 

 

 

 

 

 



15 
 

 

 

1.8 Batasan Kajian 

 

1.8.1 Batasan Responden 

 

Responden dalam kajian yang dijalankan ialah terdiri dari guru-guru bukan opsyen 

pendidikan seni. Pemilihan guru adalah secara rawak dari segi umur dan jantina yang 

berfokuskan kepada tingkatan satu yang diajar guru bukan opsyen pendidikan seni. Seramai 

tiga orang guru bukan opsyen psv yang dipilih dari tiga buah sekolah menengah tersebut. 

Guru-guru tersebut adalah dari sekolah menengah Kebangsaan Smk Badang, Smk Panchor 

Perdana dan SMJK Chung Cheng. Ketiga-tiga sekolah tersebut tidak mempunyai guru 

opsyen pendidikan seni dan sering bertukar-tukar guru yang mengajar pendidikan seni di 

tingkatan satu. Ketiga-tiga mereka juga adalah ketua bagi Panitia Pendidikan Seni. 

 

 

1.8.2 Batasan sampel 

 

Namun batasan sampel juga memainkan peranan penting dalam mendapatkan data terhadap 

keberkesanan modul yang dijalankan oleh guru melalui teknik temubual dan penilaian akhir 

bersama murid. Jumlah batasan sampel yang dipilih dalam kajian ialah seramai 30 orang 

dimana 10 orang murid dipilih bagi setiap sekolah, Smk Badang, Smk Panchor Perdana dan 

SMJK Chung Cheng. Had umur sampel adalah murid-murid  

dari tingkatan satu (umur 13 tahun). Sampel yang dipilih adalah secara rawak terdiri dari 

murid dari kelas lemah, sederhana dan cemerlang. 

 

 

1.8.3 Lokasi 

 

Lokasi yang dipilih ialah SMK Badang, SMK Panchor Perdana dan SMJK Chung Cheng. 

Ketiga-tiga sekolah tersebut adalah didalam Daerah Kota Bharu, Kelantan. SMK Panchor 

Perdana dan SMK Badang ini adalah kategori sekolah baru mencecah 8 tahun pembinaannya 

manakala SMJK Chung Cheng adalah merupakan sekolah jenis kebangsaan elit aliran cina 

sejak tahun 1959 lagi. Ketiga-tiga sekolah tersebut mempunyai struktur reka bentuk binaan 

terkini dan mempunyai kemudahan serta infrasruktur yang lengkap. Ketiga-tiganya juga 

terletak dalam kawasan daerah bandar Kota Bharu.  

 

 

1.9 Rumusan  

 

Mizan Kamalina (2012) menyatakan keperluan murid melalui pengalaman yang lepas dalam 

sesi PdPc penting bagi pembinaan sesuatu bahan modul. Guru lebih mengetahui sikap 

murid-muridnya berdasarkan aspek gaya, kelakuan, kemampuan begitu dengan  

kemahiran murid. Bagi menarik minat murid dalam sesuatu mata pelajaran, murid turut 

dibantu dengan bimbingan oleh guru dalam penggunaan modul. Hal yang tersebut akan 

mewujudkan persekitaran pembelajaran yang lebih kondusif dan murid akan lebih yakin 

dengan proses PdPc. Mengikut Abdullah et al. (2009), sumber bahan banyak menjimatkan 

masa dan membantu guru mengajar dan meringkaskan penerangan, murid dapat belajar 

lebih, murid dapat mengekalkan kefahaman, murid mudah fokus serta terarah apa yang ingin 

dicapai pada hari tersebut. Penyelidikan dan pembangunan pembinaan modul ialah satu 

kaedah penyelidikan penambahbaikan penghasilan produk yang baru bagi digunakan dan 

dimanafaatkan dalam pendidikan. Ini sangat penting kerana kajian ini juga berkaitan dengan 

penggunaan Modul Bahasa Seni terhadap penguasaan guru-guru bukan opsyen seni di 

tingkatan satu.  

 

Latarbelakang kajian, pernyataan masalah, rasional kajian, tujuan kajian, objektif 

kajian, persoalan kajian, sumbangan kajian dan dalam batasan kajian telah dibincangkan 

dalam bab ini. Bab seterusnya akan membincangkan Bab Kajian Literatur. Penjelasan awal 

berkaitan kaedah penyelidikan ini akan diperjelaskan nanti melalui bab 3. 

 

 

 

 

 

 




